
เลือง เน ปอน แต อํา เทิจ

เมบ็ย มา งิ โมเซด เมิจ คยัม อียิป มา 

ล็อง มบัด คยัม ฮีบู อุ   

ญะ อัห แซม โมเซด เล็ห 

เมียน เจาซาย ตา เจียง 

ฟาโล แต นํา กา เปน 

   เจียจาด คยัม ฮีบู   

          โมเซด โซะ จวย 

          ลูกนอง ล็อง นัน

ตา ปะเทด อียิป กะซัด ฟาโล ล็อง 

เพม กา เปล ลวจ   

แต คยัม ฮีบู กา ควะ เปน 

ลูกนอง อุ ตัน   

อัห ตุกแจ็ย อังแบ็ย อังงาว คับ 

อะทิทาน คยอ จี พะเจา จวย ออ  

พะเจา กา ปง กําอะทิทาน อัห

กา เมบ็ย คยัม แซม แกะ ล็อง ซอ เล็ห เต็ก แป ควันมอน นัน ปด   

แต โมเซด กา จัก จวย ละ อัหเม นัน คับ ปด ออก โอน แกะ อัห 

ออก

ลบ โนย มา งิ โมเซด กา เมิจ คยัม ฮีบู ซู โนย ออ หาก   

นํา จัก ซะลาง อัห   

โนย มา ล็อง กา อู แค็ย “มัห และ เมบิล เอิญ อังงกัด คยัม อียิป 

ล็อง นัน โอะ?” โมเซด กา เลียก อัง กํา อู นํา   

     เญิม เน อัห เมิจ จํา เลือง งิ เซียน มด เวะ   

โมเซด กา ปด จัก ตา 

เมือง มีเดียน

เญิม ควันมอน วัล ตา เจียง  เอา อัห จือ เลอูเอว 

กา ซวน ออย แค็ย “ญอน อีนา งิ นัวะ แป 

 วัล ตา เจียง วี ออ อ็อห?” ควัน นํา กา อู 

          เลือง โมเซด โอน เอา ออ ปง   

          เญิม เอา อัห ปง ลวจ  กา อู แค็ย 

                    “จัก ดวัห อัหคย็อง ล็อง 

                       นัน เล็ห แต็ห วี อ็อห” 

                 เลอูเอว แจ็ย โมเซด 

                 อุ คับ ออ   

                 คับ โอน ควันเกา ออ 

                 แตงงาน คับ โมเซด

ตา มีเดียน โมเซด คุด ญัง อุ เนดะ บอ ออก   

กา เมบ็ย ควันมอน อาจาน จ็อง คยัม มีเดียน เจ็ด ล็อง 

เล็ห ปด ออก โอน แปะ แกะ ออก

โมเซด กา ทัล ออย เทียะ ออย คอม เมิจ แอ็ย เมบ็ย อัหนา   

นํา กา เมบิล คยัม อียิป ล็อง นัน เอิด ซบ จัก เงกิม แอม

โมเซด กา เลียก  แต พะเจา แจ็ย โมเซด ก็อง ทะลอล มัล นัน  

                            เญิม นัน เอ็ห กา ลบ เปน 

                            เงกยาะ เมียน เพม   

พะเจา อู แค็ย “เอิญ และ ซง มัห จัก และ กะซัด ฟาโล 

ญอน และ เอิด คยัม ฮีบู ปด ลํา ปะเทด อียิป”

                         แต โมเซด กา เลียก งกึด คยัม 

                         ฮีบู แอ็ย ปง กํา ออ

เมบ็ย มา งิ เญิม โมเซด แซม แกะ อุ นํา เมิจ 

โอด กยึห อุ ตา ทุบ ทุบ  แต โอด แอ็ย กีก อัง 

นทูลํา นัน   นํา กา มืล จัก ออย ญอน 

          อีนา แอ็ย กีก ทุบ ทุบ นัน

ลวจนัน พะเจา กา แอง ซะ แพยก โอน โมเซด เมิจ แค็ย 

พะเจา เมบ็ย อํานาด มานาอัน   

พะเจา กา แอง เงกยาะ ตี โมเซด 

                   ก็อง ละ จี เปน 

                    มัล

โมเซด กา กูด จัก ญัวห อ็อห   พะเจา กา เซียล นํา เล็ห เจ็น ตา 

ทุบ ทุบ นัน แค็ย “โมเซด โมเซด เฮย!”  โมเซด ทวาล แค็ย “เอิญ 

อุ แต็ห เน” พะเจา อู คับ โมเซด แค็ย “อํา กูด เล็ห ญัวห แต็ห เน   

          เอิด เล็ห แอม แค็บ มัห ญอน ซือ ตี มัห ญ็อง นัน เปน ตี 

                   ซักซิด”

โมเซด จัก ลํา ปะเทด อียีป โปน เล็ห ซีซิบ วาง 

ลวจ   นํา จัก แซม แปะ แกะ โอน เลอูเอว  

โมเซด แอ็ย เมิจ จํา แค็ย คยัม ฮีบู ตุกญาก  

แต นํา งอม และ คยัม ฮีบู  

เญิม นัวะ เน พะเจา และ แจ็ย 

โมเซด จัก จวย คยัม ฮีบู   

เมบียล กา จัก ดวัห ฮัวนา คยัม ฮีบู   

โมเซด กา แอง ซะแพยก แซะ บยึ 

โอน คยัม ฮีบู เมิจ   

อัห กา เมิจ จํา แค็ย พะเจา และ 

จวย อัห ซะ เละ คยัม ฮีบู กา 

นะมัดซะกาน พะเจา เลิม

โมเซด กา วัล ตา เจียง จัก ดวัห เลอูเอว 

แค็ย และ จัก ตา ปะเทด อียิป   

ลวจนัน โมเซด มพอล ยัห ควัน คับ เก็บ 

ซะ จู บยึ และ จัก เลิม

เญิม โมเซด ลบ ซุก ที วัล ลวง เพม  

ที นํา กา เลาะ ลวด แอ็ย เมบ็ย โลกพีตูด 

พะเจา กา ซับ ลวง อาโลน จัก เมิจ 

โมเซด ตา นวาง   

โมเซด อู เลือง ตี พะเจา และ เอิด 

วัล คยัม ฮีบู ปด ลํา ปะเทด อียิป 

โอน อาโลน ปง

โมเซด กา ควะ เทียง พะเจา แค็ย “เอิญ แอ็ย เจอ คยัม อู จาง”  

พะเจา กา งค็อด อัง โมเซด อู แค็ย “เอิญ และ แจ็ย  

อาโลน ญาย มัห  นํา และ อู จู บยึ ตี มัห โซะ แจ็ย นํา อู  

นํา และ อู แตน มัห”

พะเจา กา ลบ แอง ซะแพยก แมะ โนย มา บยึ  พะเจา ดวัห โมเซด 

แค็ย “เอิด ที ซุก ซิห ตา งก็อห มัห” โมเซด กา อัง ตาม นัน   

                            เญิม นํา ทัก ที เล็ห  ที นํา กา 

                            เปน โลกพีตูด  เมบ็ย เก็ด 

                                       พัห อ็อห

พะคัมพี ดวัห เลือง พะเจา ตี เลาะ พะเจา ตี แอง โลก โซะ จี แอ เมิจ จํา ออ 

พะเจา เมิจ จํา แค็ย แอ อัง อีนา แอ็ย เลาะ แซะ บยึ พะเจา แค็ย ตี แอ อัง นัน เปน 

บาป เญิม แอ เมบ็ย บาป แอ กา เปล แต พะเจา ลัก แอ ซะเละ นํา โอน ควันอัหคย็อง 

ออ มา ล็อง จือ พะเยซู เล็ห เปล ตา ลํากางเคน ลับ โตด บาป แตน แอ จู ล็อง แต 

เญิม เปล ลวจ พะเยซู ลบ ลีด เล็ห! ทา แอ เจือ พะเยซู คับ อะทิทาน อู จือ นํา คยอ จี 

นํา ญกโตด บาป เติง มด ตี แอ อัง พะเยซู กา ญกโตด โอน แอ คับ นํา กา 

เล็ห อุ คับ แอ! แอ กา เมบ็ย ซีวิด อุ คับ พะเยซู ซุด เจ็น จัก 

ทา แอ เจือ แค็ย เลือง เน เมบ็ย ซะเละ แอ อะทิทาน คับ พะเจา อังงกัดเน 

“พะเยซู ตี ลัก เอิญ เจือ แค็ย มัห เปน พะเจา เล็ห เปน คยัม ตา โลก เน เปล แตน 

บาป เอิญ เญิม มา นวะ เน มัห เมบ็ย ซีวิด อุ คยอ เจิน มัห กูด เล็ห ตา ซีวิด เอิญ 

คับ คยอ ญกโตด บาป เติง มด เอ็ห เอิญ ละ เอิญ เมบ็ย ซีวิด แมะ คับ งิ แมะ 

เอิญ และ ปอน จัก อุ คับ มัห ตา ซะวัน ซุด เจ็น จัก คยอ จวย เอิญ ละ 

จี ปง กํา มัห  เปน ควัน มัห เต็ก ลวง มัห อาเมน”

อาน พะคัมพี อะทิทาน คับ พะเจา จู งิ!   ยอน 3:16

โมเซด เปน คยัม แซม แกะ

 เลือง เน เล็ห เจ็น ตา พะคัมพี 

อบพะยบ 2-5

“กําอู พะเจา ซอง ลวง ละ เมิจ คับ โอน กํากึด 

คยัม ทํามะดา”   ซะดุดี 119:130

แต กะซัด ฟาโล แอ็ย ปง กํา พะเจา นํา ทวาล 

แค็ย “เอิญ แอ็ย ญอม พยะ คยัม อิดซะลาเอว 

จัก” (ตา พะคัมพี คยัม ฮีบู เมบ็ย โนย มา จือ 

                                           เปน คยัม อิด

                                                 ซะลาเอว)

6010

ตอนซุด

พะเจา และ แจ็ย ลิดอํานาด เปยน กํากึด 

กะซัด ฟาโล 

ลวจมานัน โมเซด คับ อาโลน กา กูด จัก และ 

กะซัด ฟาโล กา อู คับ นํา แค็ย “พะเจา อู แค็ย  

                    ‘พยะ คยัม เอ็ห พะเจา ฮะ!’” 

